Тақырыбы:   «Жаңа озық технологияларды жан-жақты қолдану арқылы
                         Информатика пәні сабағында  оқушылардың шығармашылық 
                         икемділігін дамыту».               
Мақсаты:    
· Өз бетінше дами алатын, жеке шығармашылық тұлғаларды қалыптастыру;
· Оқyшығa оның бойында жасырынып жатқан мүмкіндіктерін  ашып  көрсету;
· Сабақ барысында оқушыларға тек  дайын білімді  берумен шектелмей, оларды сыни тұрғыдан ойлауға, өз бетінше ізденіп алған білімін  тиімді пайдалануға дағдыландыру;
· Оқушылардың жаңа технологиялар арқылы шығармашылық икемдерін дамыту.
  Міндеттері: 
· Шығармашылық тапсырмалар беру арқылы оқушылардың пәнге деген қызығушылығын арттыру;
· Технологияларды тиімді қолдану арқылы оқушының компьютерлік сауаттылық мәдениетін қалыптастыру;
· Сыни тұрғыдан ойлауға, өз бетінше ізденіп алған білімін  тиімді пайдалануға дағдыландыру.

Рецензия
«Некрасов атындағы №9 мектеп-гимназиясы» КММ
                                     Ибрагимова Ақжан Бахытқызы
 
1.Жұмыстың өзектілігі (тұжырымдамалар, бағдарламалар, зерттеу немесе тәжірибелік-эксперименттік жұмыс тақырыптары және т.б.) 
        Шығapмaшылық  қaбiлeтi  дaмығaн  тұлғa  қaлыптacтырy – қaзipгi  oқy үpдiciнiң  eң бacты тaлaптapының бipi. Шығapмaшылық  тұлғa  қaлыптacтыpyдың  бip  жoлы eң aлдымeн oқyшылapдың тaнымдық  iздeнicтepiн  тиiмдi  ұйымдacтыpy мeн  жүзeгe  acпaқ. Шығapмaшылық  қабілет  әp oқyшының  тaбиғaтындa  бoлyы мүмкiн. Баяндамада oқyшылapдың өз  бeтiншe  iздeнiмпaздық, шығapмaшылық қaбiлeттepiн  oятaтын әдіс-тәсілдер қамтылған.

2.Жұмыстың жаңашылдық дәрежесі, білім беру жүйесінде үйлесімділіктің болуы немесе болмауы: 
Баяндамада коммуникативтік әрекеттер мен дағдыларды жүзеге асыратын оқу мақсаттары ұсынылған. "Сауатты оқу – бұл мақсатқа қол жеткізу, білім мен әлеуетті дамыту, қоғамға қатысу үшін жазбаша мәтінді түсіну, пайдалану, көрсету және жұмыс жасау". Оқу мақсаттары әр оқушының деңгейіне сәйкес динамикалық даму бағытында жасалған. Бағдарлама «мобильді қосымша» тәсіліне негізделе құрылған. Бағдарлама оқушылардың функционалдық сауаттылығын арттыруға, сыни тұрғыдан ойлау дағдысын дамытуға ықпал етеді. 

3. Жұмыстың ғылымилығы:
Зерттеуге алынған оқу сауаттылығы мәселелерінің көкейтестілігі, қарама-қайшылығы, проблемасы, мақсаты, объектісі, міндеттері, әдіснамалық және теориялық тұрғыдан сараланған.
4. Жұмыстың практикалық маңыздылығы: 
Тақырып бойынша атқарылатын істің нақты жағдайын жақсы жаққа өзгертуге мүмкіндік береді. Мектеп бағдарламасының тәжірибесінде енгізу үшін  ұсынылады.

5. Әрбір нәтиженің, ғылыми жағдайдың, жұмыстың тұжырымдары мен қорытындыларының негізділігі мен дәйектілігінің дәрежесі.
Оқушылардың шығармашылық қабілетін дамытуға, ой еңбегімен жұмыс жасауға дағдыландыруға және пәнге қызығушылығын арттыруға нәтижесі жоғары.




Аңдатпа
Білім алуда ең бірінші оқушының ынтасы мен есте сақтау қабілеттін қалыптастыру өте маңызды. Осыған орай оқушыны шығармашылық ізденіске, зеректікке баулу есте сақтау қабілетін дамыту үшін берілетін тапсырмалар түрлі болуы қажет. Осы пәнді оқу барысында алған білімін күнделікті қарапайым өмірде  яғни тұрмыста қолдана алуы мүмкіндігінің болуы.


Аннотация
В обучении очень важно сформировать у ученика мотивацию и память В связи с этим задачи, ставящиеся перед учащимся по развитию памяти и творчества, должны быть разными. Имея возможность использовать знания, полученные при изучении данного предмета, в повседневной жизни, то есть в быту.


Annotation
	It is very important to form the student's motivation and memory in learning. In this regard, the tasks assigned to the student for the development of memory and creativity should be different. Having the opportunity to use the knowledge gained during the study of this subject in everyday life, that is, in life.















«Жаңа озық технологияларды жан-жақты қолдану арқылы
Информатика пәні сабағында  оқушылардың
 Шығармашылық икемділігін дамыту»

«Ұшам деген қанатқа-дүние кең» демекші қазіргі таңда білім саласында  мұғалім және оқушы үшін де мүмкіндік өте мол.  
Оқытудың жаңа технологиясын пайдалану-сапалы білім негізі. Қандай  салада болмасын  жұмыс нәтижесі әрине сапамен өлшенеді. Сапалы оқыту және өздігінен мұғалімнен тәуелсіз  оқып білім алуға баулу  арқылы оқушылардан өз мақсатына қол жеткізе алатын білім алуға бейімделген  азамат тәрбиелеуге болады. Білімнің сапалы болуы талантты әрі шебер ұстазға байланысты. Бүгінгі ақпараттандыру заманында оқушылардың шығармашылық икемділігін дамыту мәселесі білім берудің ең басты  мақсаттарының бірі болып отыр. 
        Информатика пәніне оқушылардың қызығушылығы мол. Сол себепті осы пәнді оқытуда оқушылардың қызығушылығын жоғалтып алмай, оны одан әрі жалғастыру мұғалімнің міндеті. Қазіргі кезде оқушының қажеттілігін қанағаттандыра алатын сабақтар ұйымдастыру қиынға соқпайтын жәйт.  Оған дәлел оқу үрдісіндегі түрлі озық технологиялар дәлел бола алады. Осы технологияларды тиімді қолдану арқылы оқушының компьютерлік сауаттылық мәдениетін қалыптастыра аламыз.
Сабақ барысында оқушыларға тек  дайын білімді  берумен шектелмей, оларды сыни тұрғыдан ойлауға, өз бетінше ізденіп алған білімін  тиімді пайдалануға дағдыландыру.
Білім алуда ең бірінші оқушының ынтасы мен есте сақтау қабілеттін қалыптастыру өте маңызды. Осыған орай оқушыны шығармашылық ізденіске, зеректікке баулу есте сақтау қабілетін дамыту үшін берілетін тапсырмалар түрлі болуы қажет. Осы пәнді оқу барысында алған білімін күнделікті қарапайым өмірде  яғни тұрмыста қолдана алуы мүмкіндігінің болуы.
Мен  өзімнің әрбір сабағымда тақырыптардың мақсатына  жеті назар аударамын. Дұрыс қойылған мақсат-сапалы сабақтың нәтижесі. Барлық сыныпта дарынды, үлгермеуші оқушылар кездеседі. Осыны негізге ала отырып  дарынды оқушыға және үлгермеуші оқушыға жекелеген мақсат қоямын. Яғни осы екі жағдайдағы оқушылар мына нәрсені біліп шығуы қажет.
Дарынды оқушы ол мемлекеттік стандарттан артық, өзінің қызығушылығына, талғамына, қабілетіне қарай білім алғанды ұнатады. Мұндай оқушыларға сабақ барысында деңгейіне сәйкес тапсырмалар ұйымдастыру қажеттілігі туындайды. Ал керсінше үлгермеуші оқушыларға пәнге деген қызығушылығын оятуға бағытталған тапсырмалар орындату өте тиімді.
Өз тәжірбиеммен бөлісу мақсатында сабағымда қолданатын әдістер мен тапсырмалар түрлеріне тоқталып өтсем:
 Информатика пәні ол ақпараттық қоғаммен тығыз байланыста. Заман сұранысы - ол білімді, білікті маман. 
ХХІ-ғасыр – ғылым ғасыры. Сондықтан жас ұрпаққа, жас буынға жаңаша білім беру жолында түбегейлі өзгерістер жүріп жатыр. Заман талабына сай оқытудың әр түрлі әдіс-тәсілдері бақыланып, жаңашылдық ұстаздардың іс-тәжірбиесіне енгізілуде. Жаңа озық технологияны меңгеруде мұғалімнің жан – жақты, білімі қажет.      
Жаңа технологиялардың педагогикалық негізгі қағидалары мынадай: 
· Балаға ізгілік тұрғысынан қарау; 
· Оқыту мен тәрбиенің бірлігі; 
· Баланың танымдық күшін қалыптастыру және дамыту; 
· Балаға өз бетімен әрекеттену әдістерін меңгерту; 
· Баланың танымдылық және шығармашылық икемділігін дамыту; 
· Оқу үрдісін оқушының сезінуі т.б. 
   	Оқушыға сапалы білім беру үшін кез-келген мұғалім алдымен   сабағын түрлендіріп өткізіп, оқушылардың қызығушылығын арттыруы тиіс. Ол  үшін ізденіс, жаңаға ұмтылу жұмысын жүргізу әрбір ұстаз үшін бұлжымас қағида. “Оқытып жүріп, өзіміз де үйренеміз” қағидасын ұстанған ұстаз үшін өзінің әрбір сабағы бірінші өзіне жаңалық болуы тиіс. Жалпы айтқанда білім сапасы мұғалімдер қызметінің сапасына тікелей байланысты. Яғни, мұғалім білімді болса, ол мектептен балалар көбірек  білім алып шықпақшы. Солай болған соң, ең әуелі мектепке керегі -  білімді, педагогикадан, методикадан хабардар, жақсы оқыта білетін мұғалім». Демек білім сапасын көтерудің негізгі тетігі - ұстаз, сондай-ақ, оның теориялық білімі мен кәсіби шеберлігі, шығармашылық қызметі.
Жаңа ғасырдағы мектеп алдындағы міндет – егеменді еліміздің жас ұрпағын жан-жақты дамыта отырып тәрбиелеу. 
Ал оқушыға сапалы білім берудің негізгі жолдарының бірі -  жаңа озық  әдіс- тәсілдерді қолдану. Балалар өзінің түсінігін  өзіндік зерттеулері мен әлеуметтік өзара байланысқа сәйкес құратын белсенді білім алушылар болып табылады. Жаңа бағдарламада қамтылған жеті модульдің барлығында қарастырылатын идеяларды білім беру мен білім алудың жаңа тәсілдері деп санауға болатынына қарамастан, біз жаңа әдістер ретінде «Диалог арқылы  оқыту» мен «Қалай оқу керектігін үйретуді» ғана қарастырамыз, себебі олар әлеуметтік – сындарлылық көзқарасымен тығыз байланысты. Диалог негізінде білім беру мен білім алу оқушылардың  өзара сұхбаттасуы және мұғалім мен оқушы арасындағы диалог шәкірттердің өзіндік ой- пікірін жүйелеуі мен дамытуына көмектесетін амал екенін  меңзейді.      	 
Сабақтарымды  өткізу барысында оқыту мен оқудағы жаңа тәсілдерді қалай қолданғаным жөнінде түсіндіріп өтсем. Оқыту мен оқудағы жаңа тәсілдер, заман талабына сай дегім келеді, себебі, бала өзін еркін ұстап, өз ойын ашық айтуына ықпал етіп, оқушының ізденіп, өзімен өзі отырып   жұмыс жасауында көздейді. Қазіргі кезде оқытудың басты мақсаты – өз бетінше дами алатын, жеке шығармашылық тұлғаларды қалыптастыру болғандықтан оқушыларыма өз бетінше танымдық әрекет етудің әдістері мен дағдыларын үйретемін.  Сондықтан жаңа озық технологияларды пайдалану – әр мұғалім үшін жауапкершілікті қажет ететін іс.

Сабақты бір жүйеде өтудің өз ерекшеліктері бар. Ол әрине қысқа мерзімді жоспарлау. Қысқа мерзімді жоспарлау – сабақтың сапалы, өз деңгейінде өтуге ықпалын тигізері сөзсіз. Бізге белгілі қазіргі таңдағы қысқа мерзімді жоспар ол бірнеше беттен тұратын ұзақ сонар сөздермен әрекеттесетін тізбектер жүйесі. Оқу барысында мұғалімге ыңғайлы, уақытын үнемдейтін, сабақта пайдаланатын әдіс-тәсілдерді, оқу процесінің жалпы толық деңгейде қамтитын қысқа мерзімді жоспардың қысқа нұсқасын «Интеллект картасы» әдісі арқылы ұсынамын. Бұл әдіс арқылы мұғалім жоспарлаған 45 минуттың сабақтың мақсатын, міндеттерін, түрлі тапсырмаларын, қалыптастырушы бағалауды, сабақта қолданамын деген әдіс-тәсілдерін 4-5 беттік жоспарды парақтамай, жоспарды «Интеллект картасы» әдісі бір беттік етіп жасап көз алдына немесе тақтаға іліп қойса онда сабағының тиімді әрі өз деңгейінде өтуіне ықпалы тиері сөзсіз.

Тренингтер.
«Жақсы көңіл күй-табысқа жол» деген ұстаным арқылы мен әр сабағымда оқушылардың көңіл-күйін, сыныптың ынтымақтастық атмосферасын қалыптастыру мақсатында түрлі тренингтерді қолданып көрдім.
Тренингтер жүргізуде менің байқағаным:
1. Мұғалім мен оқушы арасында ашық қарым-қатынас орнайды;
2. Оқушының  әрі қарай сабақ барысына деген қызығушылығы артады;
3. Көңіл-күйі көтеріледі;
4. Сабақты әрі қарай жүргізуде мұғалімнің де оқушымен бірге қарым-
    қатынасы ашыла түседі.

Менің сабақта қолданып жүрген сыныптың психологиялық ахуалын жақсартатын «Көңіл күй» жаттығу тренингі мен «Кім жоқ?» ойын тренинг әдістері.  Мақсаттары:  оқушылардың көңіл-күйін анықтау, сабаққа қызығушылықтарын арттыру, шығармашылық қабілеттерін дамыту, оқушылардың есте ұстау қабілетін және бақылауды тексеру. 
Топтық жүйеде оқыту әдісі.
Топтық жұмыс арқылы сын тұрғысынан ойлауға үйрету. Мақсатым алған жаңашылдықты тәжірбиемде байқау. Оқушылармен топтық жұмыстарды жүргізуде ұйымдастырудың мәні, қиындықтары мен тиімді жолдарын  көре алдым. Бұрын дәстүрлі сабақтарымда мен оқушылармен жұмыс жасағанда сыныпта оқушылар толық игерілмей қалатын. Себебі сыныпта өз орында отырған оқушылар көпшіліктің арасында тыс қалып, назарға алынбай қалатын. Ал топқа бөлуде менің бір байқағаным ашылмай қалған, өзін көрсете алмай жүрген оқушыларды көре алуым. Бала топ ішінде өз ойын , пікірін қалдыруға тырысады. Оқушыларды бұл жүйеде оқыту білім сапасының көтерілуіне, олардың пәнге деген қызығушылығының артуына, үнемі жан-жақты дайындалып жүретініндігінен байқауға болады.
Топқа бөлуді ұйымдастыру:
Сабақтың басында сынып оқушыларын топқа бөліп, ұйымдастыру ең басты мәселе. Себебі оқушыны топқа бөлу кезінде олардың бойында  аса қызығушылықты байқауға болады. Сол себепті оқушыларды кез-келген әдіс-тәсілдерді пайдалана отырып бөлген өте тиімді. Мысалы жаңа сабақтың тақырыбын ашу мақсатында, тақырыпқа негізделе отырып та топтарға бөлуге де болады. Топқа бөлуде де оқушыны қызықтыратындай әдісті қолдану, баланы жалықтырмайды.
 Топ ережесін ұйымдастыру және сақтау: 
1. Тапсырманы бірігіп орындау
2. Уақытты үнемдеу
3. Топтық жұмысты бағалауда әділ болуы
4.Топ ережесін бұзбау
Топқа бөлудің қиындығы:
Егер мұғалім топқа бөлу әдісін дұрыс, тиімді қолдана алмаса, оқушымен жұмыс жасауда оның іс-әрекеті қиындықтар туғызады. Мысалы: мен өзімнің алғашқы сабағымда сынып оқушыларына екі түсті қағаз қиындыларын таңдап алуды ұсындым. Осы кезде оқушылар өздері қалаған түстер арқылы суретші  және архитектор тобы болып екіге бөлінді. Сыныпта Ерасыл деген оқушы өзінің таңдап алған түсі, өзіне ұнамай ол топқа барғысы келмеді. Мен уақыттың аздығынан сабақты бастау керек болғандықтан оқушыдан себебін сұрамай сол бөлінген топқа отырғыздым. Сабақ барысы кезінде байқағаным оқушының көңіл-күйінің болмауы, сабаққа толық араласпай, керсінше жанында топта отырған сыныптастарына кедергі келтірумен болды.
Топқа бөлудің тиімділігі:
Әрбір сабағымда топтық жұмысты, сұхбаттасу әдісін, пікір алмастыру арқылы диалогтік әдісті қамтыдым. Бұл оқушылардың сөздік қорын молайтуға, сыни тұрғыдан ойлауға,өз ойларын еркін  жеткізе білулерінде және  білім сапасын арттыруда  тиімді болды деп айта аламын. Сонымен қатар, диалогтік оқыту әдісі  белсенділігі төмен оқушылардың сабаққа деген ынтасын көтеруге көмектеседі. 
Сабақты талқылау барысында жұппен, топпен істейтін жұмыстың барлық түрлері пайда бола бастайды. Соның бастысы сабақты өткізудегі топтағы ынтымақтастық ортасын қалыптастыру арқылы топқа бөлудің мынандай тиімділігі бар:
· Оқушының көңіл –күйін көтеріп сабаққа қызығушылығын оятады;
· Мұғалімге сұрақ қоюды үйренеді;
· Тапсырманы орындаудағы кедергілерді байқап, одан шығу жолдарын іздейді;
· Тапсырманы барынша орындауға тырысады;
· Ұйымдастырушылық қабілеті ашылады; 
· Жасаған жұмысын көпшілікке ұсына біледі;
· Білімге деген құштарлығы артады;
· Жұмысқа әрқашан белсенділік танытады.
	Сіздерге оқу барысында оқушыларды топқа бөлуде жаңа технологияның артықшылығын пайдалану арқылы бөлуді ұсынамын. «ClassTools» әдісі онлайн сервисі арқылы сіз:
· Classtools.net қызметі оқушылардың зейінін белсендіруге керемет мүмкіндіктер ашады;
· Оқушылардың ынтасын арттырады;
· Танымдық процестерін, ойлауын, зейінін дамытады, қиялды дамытады;
· Оқу материалын тезірек есте сақтайды және меңгереді;
· Алған білімдерін бекітуге көмектеседі.

Үй тапсырмасын сұрауда  «Triventy» онлайн сервисін пайдалануды ұсынамын. 
· Тriventy.com - ойындар мен викториналардың тегін дизайнері. Мұғалім оның көмегімен компьютерде тест немесе викторина жасай алады. Оқушылар сұрақтарға мобильді құрылғылардан немесе ноутбуктерден жауап бере алады. 
· Triventy - Kahoot пен Quizizz қосымшаларына ұқсас, бірақ олардың арасындағы айырмашылық-викторинаны өңдеуге қол жеткізуге болады. Бұл дегеніміз, оқушылардың өздері белгілі бір оқу тақырыбы бойынша викторина жасай алады. 

Оқушылардан «Triventy» онлайн сервисін пайдалануда мынаны байқадым: Десек те  зерттеу жұмысы баланы қызықтырды. Тапсырманы сұрақ ретінде бермей, өздерінің телефондарын пайдалануда баланың сыни тұрғыдан ойлауға қалыптасқанын көре алдым. Балада жаңа технологияға деген қызығушылықтың арқасында компьютерлік графика түрлерін толықтай  біліп оны қолданылатын тұсын көре білді. Сабақ барысында телефондарды тиімді жаққа пайдаланып, пәнге деген қызығушылықтары арта түсті. Зерттеу кезінде көптеген ақпараттармен бір-бірімен алмасу жүзеге асты. Бастысы оқушы дайын мұғалім берген мәліметтермен шектелмей өздері ізденудің барысында келесі топқа көптеген қызықты ақпаратты бере білді. Келесі топта осындай әдіс арқылы тапсырманы орындады. «Triventy» онлайн сервисін қолдану арқылы баланың шығармашылық қабілеті арта түсті.

	Жаңа сабақты меңгертуге өз ықпалын тигізетін жаңа технологиялардың бірі «Umaigra» онлайн сервис платформасы. «Umaigra» онлайн сервис платформасының ерекшеліктері:
· Umaigra (UI) - балаларға арналған дидактикалық ойындарды жасауға, жариялауға және орындауға арналған жаңа онлайн жүйесі.
· Мұғалімге балаларды ынталандыруға және оларды оқуға тартуға көмектеседі; 
· Әртүрлі психикалық дағдыларды, кеңістіктік қиялды және реакцияны дамытады;
· Балаларға тәжірибе жасауға, қателіктер жіберуге және оларды түзеуге болатын интерактивті ортада оқуға мүмкіндік береді; 
· Сабақта түсіндіру қиын болатын ұғымдар мен ережелердің практикалық мысалдары болуы мүмкін.

«Umaigra» платформасында оқушылардың қызығушылығын арттыру, олардың білім деңгейін көтеру әсерін тигізетін «Информатикалық футбол» әдісін ұсынамын. Бұл әдістің артықшылықтары:
· Ойынның көмегімен кез келген оқу материалын қызықты ету оңайырақ;
· Оқушылар туындаған қиындықтарды жеңуге тырысады;
· Нәтижесінде балалар қиындықтарды жеңуге үйренеді;
· Әртүрлі дағдылар мен дағдылар қалыптасады;
· Ойында келесі деңгейге өткенде қанағаттану сезімі де пайда болады;
· Білімді меңгеру процесін жеңілдетеді.

Сабақты пысықтау мақсатында «Ақылды карта» әдісін қолдануды ұсынамын. Бұл әдісті ұйымдастыру кәдімгі қарапайым картаның көмегімен жүзеге асырылады. Картаның бетіне бекітуге арналған сұрақтар мен оның жауаптарын жабыстырып қою керек. Оқушылар кезек-кезегімен сұрағы бар картаны ортаға тастап сұрақтың жауабы бар оқушы сол сұрақтың жауабы бар картамен басып ойнау арқылы жүзеге асыралады. Сабақты тек бір бағытта, яғни оқу барысын техникамен үнемі ұштастыра бермей баланың ұсақ моторикасысында дамытуға, бір-бірімен қарым-қатынасты нығайтуға көмегін тигізеді.  «Ақылды карта» әдісі:	
· Жеке және топтық әрекетте ойларға шабуыл жасауға;
· Ақпараттың мазмұнын қалыптастыруға;
· Ақпаратты есте сақтауға;
· Мәселелерді шешуге;
· Ойларды нақтылауға мүмкіндік береді.

Ашық типтегі тапсырмалардан басқа, біз тексеру үшін тест формаларын жиі қолданамыз. Тесттерді қолмен тексеру өте ұзақ уақыт алады, бірақ жақында ZipGrade қолданбасы - https://www.zipgrade.com - пайда болды, ол сынақ түрі жұмысын бірден тексеруге көмектеседі. ZipGrade - сынақтарды тексеруге арналған құтқарушы. ZipGrade – бірнеше минут ішінде тест тапсырмаларының үлкен көлемін тексеруге көмектесетін мобильді қосымша. Әр өзгертуге 100 сұрақтың 50 тесті ме? Оңай! Осы тамаша цифрлық шешіммен жұмыс істеу үшін сізге қажет: қолданбаны смартфонға орнату; (iOS, Android). Жұмыстарды жинап, сканерлеңіз, сіз нәтижені ұпаймен немесе пайызбен аласыз. Сондай-ақ сынақ нәтижелерін файлға экспорттай аласыз. Өте ыңғайлы. Қолданба оқушылардың жауаптарын сканерлеуге және жылдам нәтиже беруге мүмкіндік береді. Студент дұрыс жауапты таңдайды, оны басып шығарылған пішінге енгізеді, ал сіз олардың жауаптарын телефон арқылы сканерлейсіз.
Оқу үрдісінде оқушыны бағалау-басты мәселе. 
Оқушыны сабақ барысында топпен,жұппен жасаған жұмыстарын жеке-жеке бағалап өзіндік тапсырманы орындауда оған нақты жүйелі баға қоюға болады. Дәстүрлі сабақтарда сабақ соңында мұғалім оқушыға қорытынды бағасын хабарлап айтатын болса, жаңа бағалау процесі ол критерий арқылы өзін-өзі бағалау. Сонда ол қалай және не үшін бағаланғанын түсінеді.Бағалау критерийн түрлендіріп отыру арқылы оқушыны қызықтыруға болады.
     Бағалау жүргізуде:
1. Берілген тапсырманың орындалу көлемі және орындалудағы ерекшелігі
1. Шығармашылық практикалық жұмыстарда эстетикалық талғамның болуы
1. Зерттеу жұмыстарында  айтылған ақпараттар мен мәліметтердің нақтылығы мен фактілердің қолданылуы.

Жаңа технологияларды қолданудың тиімділігі.
 Баланың бойындағы шығармашылық қабілеті оқу кезінде байқалады. Мұғалім мен оқушы үнемі тығыз байланыста болуы керек. Оқушы бойындағы шығармашылық икемділігін дамыту үшін жаңа технологиялардың көмегі өте зор. Әрине жаңа технологиялар әдіс-тәсілдерін барлық мүмкіндігін бір сабақта қолдану мүмкін емес. Десек те, мен өз сабағымда  жаңа технологиялар әдіс-тәсідерін қолдану – келесі нәтижелерді береді: 
1. Оқушылардың пәнге деген қызығушылығы артады.
2. Ақпараттық сауаттылық мәдениеті дамиды.
3. Оқушының шығармашылық икемділігі шыңдалады.
4. Ақпарат көздерін жинақтауда жан-жақты болады.

Жаңа әдіс-тәсілдерді қолдана отырып өткен дәстүрлі сабақтарымды жаңа сабақтармен салыстырып, кешіліктер мен жетістіктерді саралай келіп, мен  мынадай қорытындыға келдім, жаңа тәсілдерді қолданып өткен сабақта:
· Оқушылар жеке, жұппен, топпен жұмысты жақсы жүргізеді. 
· Белсенділік жоғары болады. 
· Оқушының жеке жауапкершілігі басым болады.
· Қызығушылығын істе байқатады. 

ХХІ ғасыр – техниканың озық дамыған ғасыры. Президент Қ.К.Тоқаевтың сындарлы саясатының арқасында білім беру реформасы–Қазақстанның бәсекеге нақтылы қабілеттілігін қамтамасыз етуге мүмкіндік беретін аса маңызды құралдардың бірі болып отыр. «Қазіргі заманда жастарға ақпараттық технологиямен байланысты әлемдік стандартқа сай мүдделі жаңа білім беру өте қажет» 
 орындату барысында оқушылар өз ойын еркін жеткізуге, сыныптасының ойын тыңдауға, онымен санаса білуге, сұрақты жүйелі құрастыра білуге, шығармашылық ізденіске, топтық жұмыстарда белсенділік таныта білуге үйренді. Осы  сабақтан кейін байқағаным, оқушыға сабақ барысында  оқулықтағы нақты білімді түсіндіргеннен гөрі, оқушының ойын қозғап, жан-жақты ізденіп, өз пікірін білдіру үшін түрлі сұрақтар мен тапсырмалар әзірлеген дұрыс деп шештім. Себебі, оқушы мұғалімнің түсіндірген ақпаратын тек естігендіктен, болашақта ұмытып қалып, өзінің күнделікті тәжірибесінде пайдалану мүмкіндігі аздау болады. Ал, оқушы өзі ізденіп тауып, көзімен көріп, бір—бірімен  пікірлесіп түсінген білімдері естерінде көбірек сақталады. Алдағы уақытта алған білімдерін өмірде де қолдана алады деген ойдамын.
Сондықтан баланың білім алуға деген құштарлығын ояту үшін қазіргі заманда мұғалім көп ізденіп, сабақтың тиімді өтуіне жұмыс жасау қажет. Білім сапасы оқушының білімге деген құштарлығымен, қызығушылығына тікелей байланысты. Сабақ барысында оқудың белсенді әрекет әдістерін қолданудың нәтижелігін осыдан көруге болады. Мұғалімді соңғы нәтиже емес, оқыту процесіне көбірек  көңіл бөлуі керек.	
Әр бала өзіндік ерекше қасиеті, қабілеті бар жеке тұлға. Ал, осы қабілетті шыңдап,  оны әрі қарай жетілдіретін, оқушыны шығармашылыққа бейімделген дарынды тұлғаға айналдыратын ұстаз қырағы да шебер болуы керек. Сонда ғана қазіргі қабілетті оқушының бұлақ көзі ашылып, болашақта өз мақсатын айқындап, жолын дұрыс таңдауға септігін тигізер еді. Сөзімді түйіндей келе бала бойындағы шығармашылық  икемділік әр түрлі болады. Оны көре білу бір бөлек, әрі қарай оны шыңдап жандандыру мұғалім шеберлігінде. Қазіргі заман талабы – оқытудың  жаңа озық технологияларын  жан-жақты меңгеру болып отыр.


